
〈右高九寸三分。耳高三寸。闊三寸二分。深五寸。口徑一尺一寸七分。腹徑一尺五分。容一斗九升。重二十八斤。三足。銘一字。作象形。周禮司尊彛。春〉

〈祠夏𥚗。其再獻用兩象尊。而是器則鼎也。且易六十四卦。皆象也。而於鼎獨言象。盖鼎之為卦。上離下巽。以本巽火。有鼎之體。此畫象形。其亦凖〉

〈易而著之耶。是器復飾交夔。兩耳外作連珠紋。純。縁不加蟲鏤。有商之遺制焉。〉

周父已鼎〈减小樣製　　宣和博古圖〉

取自“https://zh.wikisource.org/w/index.php?title=Page:永樂大典11959.pdf/6&oldid=1606824”

